
Ilea eta orrazkera osagarririk garran-
tzitsuenetakoak dira edozein estilotan. 
Horregatik, edozein aukera hautatu 
aurretik probak egitea izaten da one-
na. Trentzak moda-modan daude eta 
aukera anitz eskaintzen dituzte, ba-
koitzaren gustuen eta ilearen ezauga-
rrien arabera. Horri ere, osagarriak 
gehitu ahal dizkiogu, loreak edo be-
giztak. Gogoratu ezkontza egunaren 
aurretik ilea osasuntsu egoteko tra-
tamenduren bat egitea ere oso kome-
nigarria dela. Animatu eta proba egin!

LO EGITEN EZ DUEN HIR IA BIDAIA ERROMANTIKOA HONDARTZA L ILURAGARRIAK NATURAREKIN BAT

Natura basatia gustuko 

baduzu, Kenyako parke 

naturalek eta bertako safariek 

ahaztu ezineko oroitzapenak 

utziko dizkizute. 

Veneziako erromantizismoa, 

Erromako historia, Toscanako 

lasaitasuna... Italiak eztei 

bidaia batek behar duen guztia 

emango dizu.

Inoiz lorik egiten ez duen hiria 

bisitatzerakoan, aukera zabala 

izango duzu. Auzo ezagunez 

gainera (Brooklyn, Queens, 

Manhattan, Bronx, Staten 

Island), leku zoragarriak 

bisitatzeko aukera dago.

Bidaia exotikoen artean, 

Thailandiak ez du hutsik 

egiten. Hondartza liluragarriek 

eta kultura aberatsek beste 

mundu bat ezagutzeko aukera 

emango dizute.

Bitxi sofistikatuak zein sinpletasunez betetakoak. Bakoitzak bere gustuen  
arabera aukeratu dezake egun handi honetarako. 'Look'-ari ukitu berezi bat emateko, 

esate baterako, lepoa bistan izanez gero lepoko luzeak jantzi dezake.

Zertan espezializatuta dago Virgi-
nia Ansorena zentroa?
Aurpegiko eta gorputzeko tra-
tamenduetan espezializatuta 
gaude. Aurpegiari dagokionez, 
inestetismo guztiei  -zimurrei, 
orbanei, akneari, biguntasuna-
ri- aurre egiteko lan egiten dugu, 
edozein adinetako pertsonekin, 
gizon zein emakume.
Eta gorputzeko tratamenduei dago-
kienez?
Argaltzeko prozesuan laguntzen 
dugu, zelulitisa, biguntasuna 
zein gai zirkulatorioak landuta. 
Era berean, emakumeekin haur-
dunaldian eta erditu ondoren 
ere lan egiten dugu.
Zein da tratamendu izarra?
Gaztetzeko tratamenduak. Urte 
asko daramatzat estetika arloan, 
eta konturatu gara zahartzea 
prozesu naturala dela, baina modu 
polit batean egin daitekeela. Har-
tara, guk tratamendu prebenti-
boen aldeko apustua egiten dugu, 
gaztetatik tratamendu sinpleekin 
hasita, gero konplexuagoak bihur-
tzen direnak. Gaztetatik irizpide 
batzuei jarraitzea da erronka, 
zahartze prozesu hori modu na-
turalean egiteko, baina beti ondo 
zainduta.
Gizonak ere gehiago animatzen ari 
dira.
Gizona presio handieneko alde-
tik sartu da estetikaren munduan, 

gazte eta polit egotearen alde 
horretatik. Geroago eta gizon 
gehiago etortzen da. Hemen ba-
ditugu nire adin bueltako beze-
roak, osasuntsu zahartu gura 
dutela barneratuta dutenak, azal 
on batekin, gazte mantentzea 
prozesu horren parte nagusia 
izan barik.

Bezeroen aldetik, zein erantzun 
jasotzen duzue?
Gure bezeroak maitatzea eta 
eurek gu maitatzea lortzen du-
gula esango nuke. Lantaldeko 
lau kideok asko maite dugu elkar 
eta lantalde solidoa gara. Pertso-
na moduan ere, bezeroak gu 
aintzat hartzea gura dugu. Zen-
tro honek ukitu familiar bat 
dauka. Nire semeak estetika 
ikasi du, nire moduan. Eta bes-
te lankide biek urteak darama-
tzate nigaz. Beti hemen egotea 
gura nuke.
Bezero berri batek zer aurkituko 
du hemen?
Lehenengo eta behin, diagnosti-
koa egiten dugu. Orain, aurpe-
giko azterketa egiteko makina 
bat erosi dugu, zimurren sakon-
tasuna eta azalaren biguntasuna 
neurtzeko. Hemendik hamar 
urtera irtengo diren orbanak 
aurreikusten ditu. Diagnostikoa 
beharrezkoa da.
Punterengo teknologia duzue he-
men.
Urtero bi-hiru ekipo berri ekar-
tzen ditugu. Berrikuntzan in-
bertitzen dugu. Gaur egun, 
estetika arloko punterengo 
teknologia dugu eta formakun-
tzan murgilduta gaude denok, 
bezeroei merkatuan dagoen 
onena eskaintzeko.
Ezkontzera doazen emakume asko 
etortzen zaizkizue eta gizonak ere 
bai.
Ezkongaiekin lan egitea gure 
lanaren alderik magikoena da. 
Batez ere lan egiten dugun ema-
kumeentzat dena da poztasuna 
eta ilusioa. Bezero mota honek 
poz itzela ematen digu. Urte 
osoan zehar zaintzen ditugu. 
Seitik zortzi hilabetera gugaz 
egoten dira, ezkontza egunean 
ezin hobeto sentitu daitezen. 
Lana hazten ikusten duzu, egun 
horretan distira egiteko.Ander Ansorena, Andra Ungureanu, Virginia Ansorena eta Tatiana Suarez.

VIRGINIA ANSORENA ESTETIKA ZENTROKO ARDURADUNA
Diagnostiko pertsonalizatu bategaz eta esku onetan jarrita, emaitza ezin hobeak lortzen dira ezkontza egunean 
distira egiteko. Virginia Ansorenak Durangon duen zentroan horrela lan egiten dute, punterengo teknologia erabilita

Virginia Ansorena. 

Alicia Ruedak magia egiten du ezkontzera doazen emaztegaien jantziekin. Ezkontza egunean hainbesteko garrantzia duen 
jantzia pieza bakar eta berezi bihurtzen du. Ehun bikainekin, artisau lana egiten du, bai ezkontzera doazen emakumeen kasuan, 

baita gonbidatuenean ere. Bilboko Atelierrean ametsak egia bihurtzen ditu, ofizioa maitasun handiz landuta.

Gorbata eta tximeleta-begizta 
tradizionalek lekua utzi  
diete traje informalei. 

Barruan kamiseta zein 
alkandora jantzita, 

pertsonalitate handiko 
konbinazioak uztartu 

daitezke. Eta horri zapatila 
moderno batzuk ipinita, ez da 
gehiago behar goitik behera 

elegante egoteko



      21ANBOTO ASTEKARIA  2024-10-31  EGUENA

Olajauregi ostatu-jatetxeak due-
la hamar urte ireki zituen ateak. 
Durangaldeko ostalaritzan erro 
sakonak dituen familia bateko 
kideek osaturiko proiektua da. 
Betiko sukaldaritza lantzen dugu, 
ukitu fin, sortzaile eta berritu 
bat emanez, denon patriketara 
egokituta.

Bizkaiko bihotzean, Durango-
ko erdigunean zehatzago, histo-
riaz betetako eraikuntza batean 
gaude. Berriztutako jatetxe pa-
regabe, moderno eta argitsuaz 
gain, hamasei gelako ostatua 

ere badaukagu bezeroen zerbi-
tzura. Zuen ezkontzaz gozatzeko 
leku aparta aurkituko duzue. 
Espazio esklusiboak ditugu ez-
kontza handi zein txikiak ospa-
tzeko. Tenpletean, 148 mahaiki-
dek jakiekin lasai gozatzeko 
tokia dute.

Kristala, 70 mahaikiderentza-
ko edukierarekin, dantzaleku 
bihurtzen dugu festarekin ja-
rraitzeko.

Horrez gain, berritutako te-
rraza bat ere badaukagu. Zere-
monia zibilak zein koktelak 

egiteko, kanpoko espazio zabal 
eta polit bat ere eskaintzen dugu. 
Zuen senide eta lagunekin egun 
bereziaz gozatzeko, gure lehen-
tasuna zuek izango zarete beti.

Kontaguzu zure ametsetako 
eguna eta gu arduratuko gara 
egia bihurtzeaz. Menua, kokte-
la, musika, loreak…. zuek au-
keratzen duzuen guztiarekin. 
Zuen ardura egunaz gozatzea 
eta ondo pasatzea izan dadila.

Hartu hitzordua eta bisitatu 
gure instalazioak, pozik eraku-
tsiko dizuegu gure etxea.

Ezkontza baterako  
aukeratutako arropa beste 

ekitaldi batzuetarako 
aprobetxagarria izatea funtsezkoa 

da. Atenporalak izateko, 
gomendagarria da kolore  

eta molde klasikoak aukeratzea. 
Trajeak eta txaketak zein bi 

piezatako jantziak beste edozein 
egunetan ere balioko dizute  
eta bikain joango zara beti. 
Ausartu zaitez koloreekin!

Zelan doa ezkontza denboraldia?
Oso ondo. Martxoan ekin genion 
denboraldiari, eta abenduaren 
14an amaituko dugu. Hala ere, 
nabarmenduko nuke orain ez 
dagoela ezkontzeko data zehatzik. 
Neguan gutxiago badira ere, 
asteburu batzuetan izaten dira 
ezkontzak.

Jendeak Akebaso jatetxea auke-
ratzen duenean ezkontzeko, zer 
bilatzen du?
Gaur egun bikoteek baserri edo 
finka bat gura dute, naturan 
integratuta dagoena. Ezkontza-
rako jatetxe osoa hartu gura 
izaten dute, esklusibotasuna. 
Eurak bakarrik egoten dira eta 

bertan egiten dute zeremonia, 
bazkaria, afaria eta jaia.
Zein ezkontza mota egiten duzue 
gehien?
Bikote guztiei esaten diet ez-
kontza bakoitza ezberdina izan 
dadin ahalegindu behar dugula. 
Bikoteekin egiten dudan elka-
rrizketan ideia hau azpimarra-

tzen diet. Gonbidatuak etortzen 
direnean, konturatu daitezela 
bikote horren ezkontza dela, 
eta ez beste edozeinek egin de-
zakeena.
Zelan pertsonalizatu daiteke ez-
kontza bat?
Adibidez, aurreko asteburu ba-
tean, neskari bere herriko jaiak 
gustatzen zaizkionez, bandera-
txoak ipini genituen dekorazio 
modura. Txaranga bat ere egon 
zen, herriko jaiak izango balira 
legez. Hau guzti hau bikoteekin 
elkarlanean egiten dugu.
Zelakoa izaten da ezkontza pres-
tatzeko prozesua?
Nigaz hartu-emanean ipintzen 
dira, eta eguna zehazten dugu. 
Eurekin hitzordua ipini eta 
ingurua erakusten diet. Ondo-
ren, eurekin dena antolatzen 
hasten naiz. Martxoko lehe-
nengo ezkontzekin gabonen 
ostean hasiko naiz buru-belarri. 
Menu proba eta horrelakoak 
egingo ditugu. Badaude bikote 
batzuk urtebete lehenago ha-

sita daudenak, ilusio handia 
dutelako eta horrela lasaiago 
geratzen direlako, eta ni pozik. 
Hemen ia dena antolatzen dugu: 
loreak, dekorazioa, zeremonia-
ren muntaketa, gonbidatuen 
kokapena zehazten duten txar-
telak, jantokiaren apainketa... 
Sukaldeari dagokion guztia ere 
geuk egiten dugu. Adibidez, 
joan zen asteburuko ezkontzan 
txerrikumea gura zuten afal-
tzeko, eta bertan prestatu ge-
nuen. Beharrizan guztietara 
moldatzen gara.
Gogoratzen duzu ezkontza bere-
ziren bat?
Orain dela urteak, gizona Ede-
rra eta Piztia filmeko piztiaren 
moduan jantzi zen eta neskari 
abesten hasi zen. Oso hunki-
garria izan zen.
Ezkontzetan zer dago modan?
'Ordu zoroa'. Afaldu eta gero, 
neska argiak dituen kapa ba-
tegaz janzten da, jendea ani-
matu dadin. Mozorroak egoten 
dira.

Izorne Luengo. AKEBASO JATETXEA

IZORNE LUENGO AKEBASO JATETXEKO ARDURADUNA
Ezkontza batean jatetxe bat baino askoz gehiago da Akebaso. Egun berezi hau  
mimo handiz prestatzen lagunduko dizute benetan ahaztezina izan dadin


